
დანართი 1 

ტექნიკური დავალება 

ქ. ბათუმის ადმინისტრაციულ საზღვრებში ჩამდინარე წყლების ჩაშვების ქსელში 

მოსახლეობის (იურიდიული და ფიზიკური პირების) გადართვის მომსახურება;  

  

1. მომსახურება უნდა განხორცილდეს პრეისკურანტში მითითებული მომსახურების 

ჩამონათვალის შესაბამისად.  

  

2. მიმწოდებლისათვის მომსახურების შესრულებისათვის საჭირო ყველა მასალების 

მიწოდებას უზრუნველყოფს შემსყიდველი, ასფალტის საფარის გარდა.  

  

3. მომსახურებისათვის საჭირო მასალების (მათ შორის ინერტული) ტრანსპორტირება 

შემსყიდველის ობიექტებიდან და მისი განაწილება, მიმწოდებელმა უნდა უზრუნველყოს 

საკუთარი ხარჯებით.  

  

4. მასალების (მათ შორის ინერტული) შემთხვევით დაზიანების ან/და დაკარგვის რისკი 

ვრცელდება მიმწოდებლის მიერ შემსყიდველის ობიექტებიდან მასალების გატანის 

მომენტიდან.  

  

5. მასალების დაზიანების ან/და დაკარგვის შემთხვევაში მიმწოდებელი ვალდებულია 

ჩაანაცვლოს ან შეაკეთოს იდენტური ხარისხის მასალით.  

  

6. მიმწოდებელმა მომსახურების გაწევა უნდა განახორციელოს ეტაპობრივად,  

შემსყიდველის მიერ მოთხოვნილი  მომსახურების  მოცულობის  შესაბამისად. შემსყიდველის 

მიერ მოთხოვნილი შესასრულებელი  მომსახურებისათვის  საჭირო მასალების ჩამონათვალის 

წარმოსადგენად და სასაწყობე მეურნეობიდან გასატანად მიმწოდებელს ეძლევა 3 

კალენდარული დღე.  

7. მასალების მიღებიდან ერთი მოთხოვნის ფარგლებში მიმწოდებელი ვალდებულია 

შეასრულოს მომსახურება არაუგვიანეს 7 კალენდარული დღისა.  ერთჯერადად მოთხოვნილი 

გადასართველი იურიდიული ან/და ფიზიკური პირების (აბონენტების) მაქსიმალური 

რაოდენობაა 30 ერთეული. მოთხოვნა მომსახურების შესრულებასა და სხვა კორესპოდენციაზე 

უნდა განხორციელდეს წერილობითი ან/და ელექტრონული ფორმით. მიმწოდებელმა 

მომსახურების შესრულებისას, მილების დამონტაჟების შემდეგ არ უნდა განახორციელოს 

მილების შეფუთვა  შემსყიდველის სამშენებლო განყოფილების   წარმომადგენლის თანხმობის 

გარეშე.  

8. მომსახურების შესრულების ვადის გამოთვლისას გათვალისწინებული უნდა იქნეს 

ობიექტური მიზეზები (უამინდობა), რისთვისაც მიმწოდებლის მიერ უნდა იქნეს 

წარმოდგენილი შესაბამისი დოკუმენტაცია (გაცემული სსიპ გარემოს ეროვნული სააგენტოს 

მიერ).  

  

9. ყოველი  მომსახურების (შეკვეთა) დასრულების შემდგომ მიმწოდებელი ვალდებულია 

დარჩენილი მასალები დააბრუნოს შემსყიდველის სასაწყობე მეურნეობაში, მასალების 

დაუბრუნებლობის შემთხვევაში მიმწოდებელი არ განახოციელებს მომდევნო შეკვეთას. 

  

10. მიმწოდებელმა უნდა უზრუნველყოს მუშახელი საჭირო ინვენტარით.  

11.  მიმწოდებელმა უნდა უზრუნველყოს შრომის უსაფრთხოების ნორმების დაცვა რაც 

გათვალისწინებულია საქართველოს კანონმდებლობით.  

 

12. საჭიროების შემთხვევაში მიმწოდებელმა უნდა უზრუნველყოს საჭირო ტექნიკის 

შეუფერხებლად მობილიზება.  



  

13. საჭიროების შემთხვევაში მიმწოდებელმა უნდა უზრუნველყოს გრუნტის შეცვლა.  

14. მიმწოდებელმა უნდა უზრუნველყოს გამოყენებული გრუნტის (ქვიშა, ნამსხვრევი ქვა, 

ბალასტი) დატკეპნა. 

  

15. მიმწოდებელმა უნდა უზრუნველყოს ასფალტის საფარის დემონტაჟი ასფალტის 

საჭრელი მანქანით (ფრეზით).  

  

16. მიმწოდებელმა უნდა უზრუნველყოს, მომსახურების შესრულებისას დაზიანებული 

ბეტონის საფარის აღდგენა როგორც არმირებით, ასევე არმირების გარეშე და უნდა 

დაუბრუნოს პირვანდელი სახე.  

  

17. მომსახურების შესრულებისას, ნებისმიერი კომუნიკაციის დაზიანების შემთხვევაში, 

მიმწოდებელმა უნდა უზრუნველყოს მისი აღდგენა/ შეკეთება, საჭიროების შემთხვევაში 

დემონტაჟი/მონტაჟი. ასევე, საჭიროების შემთხვევაში უნდა უზრუნველყოს შემსყიდველზე და 

მესამე პირებზე მიყენებული ზიანის ფულადი კომპენსაციის გზით ანაზღაურება.  

  

18. მომსახურების შესრულებისას, მესამე პირზე სხვა ზიანის მიყენების შემთხვევაში 

მიმწოდებელმა სრულად უნდა აანაზღაუროს მიყენებული ზარალი.  

  

19. ერთი მოთხოვნის ფარგლებში მომსახურება  დასრულებულად ჩაითვლება მას შემდეგ, 

რაც მიმწოდებელი უზრუნველყოფს სამშენებლო მასალების უკან დაბრუნებას,  ნარჩენების 

გატანასა და ტერიტორიის  პირვანდელ  მდგომარეობაში მიყვანას.  

 

20. შესრულებულ სამუშაოებზე უნდა ვრცელდებოდეს არანაკლებ 1 წლიანი გარანტია. 

 

21. მომსახურების დაწყებამდე უნდა განხორციელდეს შესაკვეთი მისამართების აღწერა, 

რომელზეც განისაზღვრება გასახარჯი მასალების რაოდენობა, რაზედაც შედგება დაერთების 

პირველადი დათვალიერების აქტი. აღნიშნული აქტის ხელმომწერები უნდა იყვნენ 

მიმწოდებელი (ან მისი წარმომადგენელი) და შემსყიდველის სამშენებლო განყოფილების 

წარმომადგენილი. 

  

22. მომსახურების დასრულების შემდგომ, მიმწოდებელმა ერთდროულად უნდა 

წარმოადგინოს შემდეგი დოკუმენტაცია:  

 

1) დოკუმენტაციის ჩამონათვალი (თავფურცელი);  

2) შეკვეთის მიღების ამსახველი დოკუმენტი;  

3) გადახდის სერთიფიკატი;  

4)დაერთების პირველადი დათვალიერების აქტი; 

 5) მიღება -  ჩაბარების აქტი;  

6) მასალების დეფექტური აქტი (არსებობის შემთხვევაში);  

7) გახარჯული მასალების აქტი;  

8) აბონენტების ქსელზე გადართვის რეესტრი რომელშიც ასახული იქნება მისამართი, მილის 

დიამეტრი, დაერთების მთლიანი მანძილი,  აბონენტის კუთვნილ ტერიტორიამდე (წითელ 

ხაზამდე) მანძილი, სახელი გვარი, პირადი ნომერი, ტელეფონის ნომერი; 

9) შესრულებულ სამუშაოთა ხარისხის სერთიფიკატი რომელზეც თანდართული იქნება 

გახარჯული მასალების რაოდენობა და ელექტრონულად შესრულებული ხაზოვანი ნაგებობის 

სქემატური რუკა, (აღნიშნული  შეთანხმებული იქნება შპს „ბათუმის წყალი“-ს საკონსულტაციო 

კომპანია “MACS”-თან). 

10) თითოეული დაერთების მიღება - ჩაბარების აქტი, რომლის ხელმომწერები იქნებიან 

მიმწოდებელი, შპს „ბათუმის წყალი“-ს სამშენებლო განყოფილების წარმომადგენელი და 

აბონენტი;   



11) თითოეული დაერთების ფარული სამუშაოების აქტები, რომლის ხელმომწერები იქნებიან 

მიმწოდებელი და შპს „ბათუმის წყალი“-ს სამშენებლო განყოფილების წარმომადგენელი; 

12) თითოეული დაერთების ფოტომასალა (არანაკლებ 5 ერთეული), სადაც ნათლად ნაჩვენები 

იქნება ტრანშეს საწყისი, შუა და ბოლო წერტილების პარამეტრები, ზომის მანიშნებლებით  

სიგრძის საზომი დოლურის მეშვეობით; 

13) შესრულებული სამუშაოების ინსპექტირების ანგარიში, ექსპერტიზის დასკვნა, რომელიც არ 

უნდა ეფუძნებოდეს მხოლოდ მიმწოდებლის მიერ წარმოდგენილ ფარულ აქტებს; 

14) საგადასახადო ანგარიშ-ფაქტურა,  რის საფუძველზეც მოხდება ანგარიშსწორება.  

 

 


